
WACANA 
PENGARANG
Dengan nama Allah Yang Maha Pemurah Lagi Maha Penyayang, 
syukur atas segala limpah kurniaan Nya kepada kita. Selawat 
dan salam buat Baginda Rasulullah S.A.W., kepada ahli keluarga 
Baginda, para sahabat Baginda. 

Assalamualaikum warahmatullahi wabarakatuh.

Alhamdulillah, bersayukur kita sekali lagi dipertemukan dengan 
bulan yang penuh barakah, yakni bulan Ramadhan al-mubarak. 
Walaupun dengan tercetusnya fenomena COVID-19 ini, kita harus 
menerima hakikat bahawa kita berada pada fasa norma baharu. 

Walaupun Aidilfitri disambut sederhana, tiada amalan kunjung-
mengunjung seperti kebiasaan dek perintah kawalan pergerakan 
(PKP), tidak bermakna ikatan silaturrahim terus putus. Maka 
manfaatkanlah teknologi yang kian canggih ini, untuk 
menghubungi saudara serta sahabat handai sesuai dengan 
perintah Allah dalam surah Ali-Imran ayat 103, supaya kita 
sentiasa berpegang teguh kepada ajaran Islam, dan di antara 
ajaran yang dituntut adalah sentiasa menjaga silaturrahim dan 
tidak bermusuhan di antara sesama saudara.

Maka ambillah iktibar daripada bencana ini. Jadikan ia sebagai 
ujian yang menginsafkan kita supaya lebih dekat dengan Allah, 
bukannya untuk menjarakkan diri dari ketentuan Ilahi. 

Wassalam.

Masjid an-Nur, Kampung Stunggang Melayu Lama 
terletak dalam daerah Lundu. Kedudukannya dari 
pusat daerah Lundu adalah sejauh 2 kilometer dan 79 
kilometer dari pusat bandar raya Kuching. 

Sejarah kewujudan masjid di Kampung Stunggang 
Melayu Lama ini telah bermula sejak tahun 1930-an. 
ia menjadikannya antara masjid terawal yang dibina 
di daerah Lundu. Pada ketika itu, tarafnya adalah 
sebagai surau dan dibina di atas sebidang tanah yang 
dipinjamkan oleh seorang penduduk kampung.

Melihat kepada keperluan semasa untuk menampung 
jumlah jemaah yang bertambah, maka Masjid yang 
baru dibangunkan bagi menggantikan surau lama 
yang telah usang. 

Tapak bagi masjid yang baru ini telah diwakafkan oleh 
Tuan Haji Deng bin Pengiran Ismail dan Dolhasan bin 
Loyong.

Antara kemudahan yang disediakan di masjid ini 
adalah ruang solat yang boleh menampung lebih 
kurang 1000 orang jemaah, tandas, tempat wuduk, alat 
siaraya, dan beberapa kemudahan lain. 
 

Hulu Ke Muara

Jika di tahun-tahun sebelumnya, selama sebulan sepanjang Ramadhan kami 
di Lembaga Amanah Kebajikan Masjid Negeri Sarawak (LAKMNS) bertungkus-
lumus menyediakan Bubur MASJA-SA, bagaimanapun tahun ini ianya tidak dapat 
dilaksanakan.

‘Kebiasaan Baharu’ akibat wabak COVID-19 yang melanda negara membataskan 
rancangan kami menyediakan bubur kegemaran ramai tersebut.

Namun, usaha ‘memberi’ tidak pernah padam dari lubuk sanubari kami di LAKMNS. 
Untuk Ramadhan ini, kami mengolah semula perancangan yang tertunda.

Bermula dari 24 April sehingga 23 Mei 2020, sebanyak 300 buah keluarga 
yang terjejas disebabkan wabak COVID-19 telah kami santuni. Saban hari, 10 
buah keluarga menerima barangan makanan keperluan asas sebagai pengalas 
kehidupan yang perit.

Selama 30 hari, kakitangan-kakitangan LAKMNS menelusuri ke segenap ceruk 
Bandaraya Kuching untuk menyampaikan sumbangan kepada mereka yang 
memerlukan. Semoga usaha kecil ini mendapat ganjaran setimpalnya dari Allah 
SWT.

RAMADHAN 1441H
Untaian Kasih 

SOLAT JUMAAT
NORMA BAHARU

Bermula 12 Jun 2020, solat jumaat di seluruh 
Malaysia telah mula dibenarkan untuk diadakan. 
Bagaimanapun, berdasarkan keadaan semasa, 
pelaksanaan solat Jumaat adalah mengikut 
prosedur operasi standard (SOP) yang telah 
ditetapkan oleh Majlis Islam Sarawak (MIS). 
Antara prosedur yang perlu dipatuhi adalah 
jumlah jemaah dihadkan kepada 100 orang, 
tidak termasuk Imam, Bilal dan Merbot.

Bagi mengelakkan kedatangan jemaah melebihi 
had yang ditetapkan, Masjid Jamek Negeri 
Sarawak dan Masjid Bandaraya Kuching telah 
memperkenalkan sistem pendaftaran secara 
online bagi jemaah yang ingin menunaikan solat 
jumaat di kedua-dua masjid tersebut. 

Para jemaah juga diwajibkan untuk membawa 
sejadah masing-masing dan sentiasa memakai 
pelitup mulut dan hidung sepanjang berada di 
masjid. Selain itu, jarak untuk setiap jemaah 
dalam saf turut dipisahkan sekurang-kurangnya 
satu (1) meter. 

Selepas selesai solat, para jemaah dinasihatkan 
supaya tidak bersalaman, dan diminta untuk 
terus beredar.

PROSEDUR PENGEBUMIAN 
MANGSA COVID-19
Sejak penularan wabak COVID-19 penghujung 
tahun 2019, kita telah menyaksikan beberapa 
kes yang melibatkan kematian. Disebabkan 
wabak ini diisytiharkan sebagai pandemik 
yang berisiko tinggi, maka pengurusan jenazah 
mangsa akibat wabak ini terpaksa dilakukan 
dengan prosedur yang tertentu. 

Pengurusan jenazah bagi mangsa COVID-19 ini 
memerlukan prosedur khas yang melibatkan 
beberapa pihak. Sekiranya berlaku kematian 
melibatkan mangsa COVID-19, pihak Jabatan 
Kesihatan akan memaklumkan kepada Jabatan 
Agama Islam Sarawak (JAIS) dan seterusnya 
pihak JAIS akan memaklumkan kepada pihak 
Bahagian Tanah Perkuburan, LAKMNS.

Sejurus BTP menerima pemakluman daripada 
pihak JAIS, BTP akan menyediakan keperluan 
pengebumian khususnya liang lahad 
mengikut spesifikasi yang telah ditetapkan 
oleh Kementerian Kesihatan dan Majlis 
Islam Sarawak. BTP turut berperanan dalam 
aspek pemantauan prosedur sepanjang 
berlangsungnya pengebumian. 

Memandangkan keadaan tanah di Tanah 
Perkuburan Semariang yang lembut dan mudah 
susur, pelbagai kaedah digunakan seperti 
pemasangan sapat sekitar liang kubur bagi 
memastikan pengebumian jenazah COVID-19 
dan orang dalam siasatan (PUI) dilaksanakan 
dengan sempurna.

Sementara itu, prosedur ini turut melibatkan 
pemakaian personal protection equipment (PPE) 
bagi setiap individu yang yang terlibat iaitu kira-
kira 20 petugas terdiri daripada petugas Jabatan 
Kesihatan, JAIS, serta beberapa sukarelawan  
yang dilantik. 

JABATAN PENGURUSAN MASJID-MASJID 07

Sejajar dengan pengumuman kerajaan untuk 
membenarkan solat jemaah termasuk solat 
jumaat di masjid dan surau, pihak Masjid 
Bandaraya Kuching dan Masjid Jamek Negeri 
Sarawak telah melakukan proses sanitasi di 
premis masing-masing.

Proses ini adalah sebagai persediaan untuk 
menerima jemaah dan dalam masa sama untuk 
mengurangkan risiko penularan wabak COVID-19.
Proses ini dibantu oleh pihak Dewan Bandaraya 
Kuching Utara (DBKU), Jabatan Bomba dan 
Penyelamat dan Jabatan Alam Sekitar Kuching.

Selain proses sanitasi, seluruh premis turut 
dipasang beberapa tanda sebagai peringatan 
kepada para jemaah untuk sentiasa mematuhi 
SOP yang telah ditetapkan.

PROSES SANITASI MASJID 
BANDARAYA KUCHING

JABATAN PENGURUSAN MASJID-MASJID

Sejak kerajaan mengumumkan perintah 
kawalan pergerakan (PKP) pada 18 Mac 
2020 yang lalu, semua sekolah turut ditutup. 
Bagaimanapun, menjelang 15 Julai 2020 
kerajaan telah menetapkan sekolah-sekolah 
di seluruh Malaysia untuk mula dibuka secara 
berperingkat. Pembukaaan sekolah ini turut 
melibatkan pelaksanaan prosedur operasi 
standard (SOP) di kalangan guru dan pelajar.
Sebagai mematuhi arahan kerajaan ini, pihak 
Maahad Tahfiz Tun Abdul-Rahman Ya’kub 
(MATTARY) turut membuat persediaan awal. 
Antara persediaan yang dilakukan adalah 
proses sanitasi di seluruh premis MATTARY 
untuk mengurangkan risiko jangkitan 
COVID-19.

Selain proses sanitasi, seluruh premis turut 
dipasang beberapa tanda sebagai peringatan 
kepada pelajar dan kakitangan untuk sentiasa 
mematuhi SOP yang telah ditetapkan.  

PROSES SANITASI 
MA’HAD TAHFIZ TUN 
ABDUL-RAHMAN YA’KUB

Khutbah Khas Jumaat
“Menangani Wabak Covid 19” 
(13 Mac 2020M/ 18 Rejab 1441H)

SERUAN

MIMBAR
Kaum muslimin yang dirahmati Allah,
Marilah kita bersama-sama meningkatkan 
ketaqwaan kepada Allah subhanahu 
wata’ala dengan menunaikan segala 
perintah- Nya dan meninggalkan segala 
larangan-Nya. Mudah-mudahan kita 
beroleh keselamatan dan kebahagiaan di 
dunia dan di akhirat. Marilah kita bersama-
sama mendengar dan menghayati 
khutbah yang bertajuk : “Gerhana 
Matahari Sebagai Bukti Kekuasaan Allah 
Subhanahu wata’ala”.

Kaum muslimin yang dirahmati Allah,
Pada hari ini kita diperlihatkan dengan 
kuasa Allah subhanahu wata’ala yang 
Maha Agung iaitu kejadian gerhana 
matahari. Gerhana matahari terjadi ketika 
posisi bulan terletak di antara bumi dan 
matahari sehingga menutup sebahagian 
atau seluruh cahaya matahari. Kejadian 
gerhana matahari atau bulan bukanlah 
merupakan suatu tanda akan timbul 
kejadian yang aneh dan mengkhuatirkan, 
tetapi gerhana itu berlaku atas sifat wajib 
bagi Allah subhanahu wata’ala iaitu 
berkehendak dan berkuasa atas segala 
sesuatu yang tidak dapat dihalang oleh 
apa jua kekuatan pun di dunia ini.

Sesungguhnya, setiap perubahan 
yang berlaku terhadap cakerawala 
mengandungi hikmah yang tersendiri. 
Begitu juga perubahan yang berlaku 
kepada matahari dan bulan, sudah 
pastinya mengandungi hikmat yang 
tertentu, antaranya memberi peringatan 
agar hamba-Nya tidak melampaui batas 
dan sentiasa bermuhasabah. Rasulullah 
sallallahu alaihi wasallam bersabda yang 
bermaksud :

“Bahawasanya matahari dan 
bulan itu menjadi tanda kedua- 
duanya daripada tanda kekuasaan 
Allah subhanahu wata’ala. Allah 
menakutkan hamba-hamba-Nya 
dengan perubahan matahari 
dan bulan. Dan bahawasanya 
matahari dan bulan itu tidak 
berlaku gerhana kedua-duanya 
disebabkan kematian seseorang 
dari kalangan manusia. Maka 
apabila kamu melihat berlakunya 
sesuatu (gerhana matahari atau 
bulan), maka solatlah kamu (solat 
sunat gerhana) dan berdoalah 
kepada Allah sehingga cahaya 
matahari atau bulan tersingkap 
semula bagi kamu”.
(Hadis riwayat Imam al-Bukhari)

10 JABATAN PENGURUSAN MASJID-MASJID

Kaum muslimin yang dirahmati Allah,
Kita dianjurkan oleh Rasulullah sallallahu 
alaihi wasallam ketika berlaku gerhana 
supaya bersegera untuk melakukan 
amal-amal soleh seperti solat, berdoa, 
berzikir, bertakbir, bersedekah dan 
memperbanyakkan istighfar serta 
menghindarkan diri dari melakukan perkara 
mungkar dan maksiat terutama perbuatan dan 
amalan yang menjurus kepada kesyirikan. 
Mohonlah kepada Allah subhanahu 
wata’ala agar kita semua diberi pertolongan 
dan dimudahkan dalam beramal soleh.

Maka dengan itu, kita berharap agar kejadian 
gerhana matahari ini akan menimbulkan 
keinsafan, kesedaran, menambah serta 
menguatkan lagi keimanan dan ketakwaan 
kita kepada Allah subhanahu wata’ala. 
Firman Allah dalam surah Fussilat, ayat 37:

Maksudnya : Dan di antara tanda-
tanda kekuasaan-Nya ialah malam 
dan siang, serta matahari dan bulan. 
Janganlah kamu sujud kepada 
matahari dan janganlah pula sujud 
kepada bulan, dan sebaliknya 
hendaklah kamu sujud kepada Allah 
yang 	 menciptakannya, kalau 
betullah kamu hanya beribadat 
kepada Allah.

JABATAN PENGURUSAN MASJID-MASJID 11

12 JABATAN KEWANGAN

“Ukur baju di badan sendiri”, itulah 
peribahasa yang dikarang oleh nenek 
moyang kita dahulu untuk mengingatkan 
masyarakat agar berbelanja mengikut 
kemampuan diri. Pada siri kali ini, mari kita 
hayati antara langkah-langkah yang boleh 
diambil dalam pengurusan kewangan yang 
efektif.

I. MEMPUNYAI MATLAMAT KEWANGAN

Pengurusan kewangan yang baik 
memerlukan matlamat jangka masa pendek, 
sederhana dan matlamat jangka masa 
panjang. Mulakan dengan matlamat jangka 
panjang dengan mengambil kira adakah kita 
mempunyai simpanan yang cukup sehingga 
tiba tempoh persaraan.

II. MEMBUAT JADUAL PERBELANJAAN 
BULANAN

Membuat jadual perbelanjaan bulanan amat 
penting kerana dengan cara ini kita dapat 
merancang perbelanjaan kita dengan baik 
dan tidak berlaku pembaziran. Di dalam 
jadual ini kita perlu menyenaraikan semua 
perbelanjaan bulanan kita seperti ansuran 
kereta dan rumah, bil-bil utiliti seperti air, 
elektrik dan telefon, perbelanjaan harian dan 
sebagainya. Lebihan daripada perbelanjaan 
ini seharusnya boleh dijadikan simpanan. 
Gunakan formula: Gaji – Simpanan = Belanja

III. MEMBEZAKAN BARANG KEHENDAK 
DAN KEPERLUAN

Barang keperluan ialah barang yang kita 
perlukan untuk kegunaan harian seperti 
makanan, tempat tinggal, dan pakaian untuk 
kelangsungan hidup. Manakala, barang 
kehendak pula ialah barang yang kita 
inginkan atas dorongan nafsu. 

IV. MEMBUAT PELABURAN YANG BIJAK

Simpanan yang telah dibuat adalah untuk 
dijadikan modal pelaburan. Tujuan pelaburan 
tersebut adalah penting untuk tabung 
persaraan, tabung pendidikan anak-anak, 
tabung bagi menunaikan haji atau umrah, 
dan apa-apa sahaja matlamat kewangan kita. 

V. PELAN INSURANS

Pastikan anda mempunyai pelan insurans 
yang mampu melindungi diri dan keluarga 
secara komprehensif kerana kita tidak dapat 
menjangka apa yang bakal berlaku di masa 
hadapan.

PENGURUSAN 
KEWANGAN

BIL 149 (02/2020) APR-JUN 2020							              Warta Kegiatan LAKMNS



13JABATAN KEWANGAN

Pengurusan kewangan membabitkan aliran wang tunai anda iaitu Aliran Tunai Keluar 
dan Aliran Tunai Masuk:-

Aliran Tunai: Pergerakan tunai ke dalam 
atau keluar poket anda!

Aliran Tunai Keluar
 Contoh: Perbelanjaan 

seperti bayaran bil 
bulanan, perbelanjaan 
harian dan sebagainya.

LEBIHAN
Debit > Kredit

DEFISIT
Kredit > Debit

Aliran Tunai Masuk
Contoh: Pendapatan 

seperti gaji, upah, 
komisen, elaun, bonus, 

dan sebagainya.

Ada wang lebih, boleh 
merancang untuk mula 

melabur.

Hutang lebih banyak 
daripada pendapatan. 

Susun semula 
perbelanjaan untuk 
mendapat lebihan.

Utamakan perbelanjaan penting.
Susunkan ikut keutamaan: 

keperluan vs kehendak
Buat Bajet

Patuhi Bajet                                   • Tangguhkan pembelian yang tiada 
dalam bajet, fikirkan semula. Jika 
anda masih perlukannya, baru beli.

• Pilih alternatif yang lebih murah.

• Membeli ketika ada promosi, 
tawaran harga yang rendah.

14 BAHAGIAN PENTADBIRAN PENGURUSAN SUMBER MANUSIA

It’s ok to feel pissed, sad, hurt, understanding, 
confused, and resentful all at the same time 
about something. Life is weird. A lot of feelings 
will happen. 

Sometimes the same event in your life can result 
in a wide variety of emotions. You may initially 
go, “well that pisses me off” and think you are 
just mad about something, but after a couple of 
minutes of processing, maybe you realize you 
are hurt. And sad. And confused. And maybe 
understanding even. You can experience 
empathy and anger at the same time. (Wow, 
that’s a weird experience, kan?) I encourage you to just feel all the feelings 

you have. Give yourself some time to explore 
and honor those feelings. You are allowed 
to be hurt and confused by something while 
also empathetic and understanding about the 
circumstances. It’s the joy of being human. We 
get to experience all the feelings. Honor your 
feelings spectrum when you are in the thick of it 
and as feelings do, they soften and shift in time. 

Remember guys, you got to feel it to heal it!

WE GOT TO FEEL IT 
TO HEAL IT

Nur Amirah Sharkawi
Pegawai Psikologi, Unit Psikologi dan Kaunseling, LAKMNS

Madian bin Hamdan, beliau merupakan salah 
seorang kakitangan yang telah berkhidmat 
lebih 10 tahun di LAKMNS. Beliau yang 
dilahirkan pada 23 Februari 1983 telah 
berkhidmat sejak 2009. Ketika ini beliau 
memegang jawatan sebagai Juruteknik di 
Bahagian Publisiti dan Komunikasi.

Beliau telah mendirikan rumah tangga 
bersama Siti Syafinah binti Mohd Kasiran 
pada 1 Jun 2014 di mana hasil perkahwinan 
tersebut, pasangan bahagia ini telah 
dikurniakan dengan 3 orang cahaya mata 
iaitu Muhammad Luqman Hakim (5 tahun), 
Ahmad Luthfil Hakim (3 tahun), dan Siti 
Husna Humaira (1 tahun).

Beliau menerima pendidikan awal di SRK 
Pajar Sejingkat, sebelum melanjutkan 
persekolahan peringkat menengah di SMK 
Tun Abang Haji Openg. Beliau kemudiannya 
melanjutkan pengajian dalam bidang 
elektrik di Politeknik Kuching.

Sebelum menyertai Lembaga Amanah 
Kebajikan Masjid Negeri Sarawak, beliau 
terlebih dahulu bekerja sebagai penebar roti 
canai.

Berpegang pada prinsip “A life without risk 
is a life unlived”, beliau percaya bahawa 
dalam kehidupan kadangkala memerlukan 
kita untuk manghadapi apa-apa risiko, 
kerana tanpa melalui proses tersebut, 
kehidupan kita hanyalah sia-sia. 

Profil Kakitangan
LEMBAGA AMANAH KEBAJIKAN 
MASJID NEGERI SARAWAK

Profil Guru
Ma’had Tahfiz Tun Abdul-
Rahman Ya’kub

16 BAHAGIAN PELAJARAN

Azlyn Binti Abdul Rahman dilahirkan pada 
23 Februari 1981 di Lundu, Sarawak. Mula 
berkhidmat di MATTARY semenjak Ogos 2011. 
Merupakan anak ke-3 daripada empat orang adik 
beradik. 

Sebaik menamatkan sekolah menengah, Cikgu 
Azlyn melanjutkan pengajian ke Universiti Putra 
Malaysia dalam jurusan Ijazah Sarjana Muda 
Komunikasi. Di MATTARY, beliau mengajar subjek 
Matematik, Pendidikan Jasmani dan Kesihatan 
untuk Tahap 2.  Selain membantu melaksanakan 
tugas-tugas pentadbiran sekolah, Cikgu Azlyn 
juga merupakan juru hebah radio bagi Internet 
Radio Islamic Sarawak (IRIS) milik Lembaga 
Amanah Kebajikan Masjid Negeri Sarawak. 

Cikgu Azlyn suka melancong dan gemar 
menghabiskan masa lapang bersama keluarga 
dalam apa jua aktiviti riadah. Makanan 
kegemarannya ialah apa-apa sahaja makanan 
yang berkhasiat, manakala minuman kegemaran 
pula ialah air kopi.

Beliau juga aktif dalam aktiviti sukan badminton 
dan ping pong. Pernah beberapa kali mewakili 
LAKMNS dalam Pertandingan Sukan antara 
Agensi-agensi Islam dan berjaya mendapat 
Johan dalam Pertandingan Badminton dan Naib 
Johan dalam pertandingan ping pong. 

Cabaran mengajar di MATTARY adalah apabila 
berdepan dengan murid yang sukar menguasai 
pelajaran dan agak aktif. Namun, semua cabaran 
tersebut dijadikan sebagai pembakar semangat 
untuk beliau meneruskan usaha mendidik anak 
bangsa tanpa mengenal erti putus asa. 

Falsafah hidup adalah keistimewaan dari 
sebuah kehidupan adalah menjadi diri sendiri. 
Jangan pernah membandingkan diri dengan 
orang lain.Teruskan berusaha dengan niat yang 
betul. Doa beliau semoga anak-anak MATTARY 
memanfaatkan segala ilmu yang dipelajari dan 
menjadi anak-anak yang terpuji akhlaknya. 
Besarlah harapan juga agar MATTARY terus maju 
dan menjadi salah sebuah institusi pengajian  
yang dikagumi di Malaysia.

Mariam Binti Morni, lahir pada 12 Mei 1974, di 
Kampung Moyan Laut Asajaya, Samarahan. 
Beliau berkhidmat sebagai Pembantu Guru 
di Tadika Tahfiz Tun Abdul Rahman Ya’kub 
sejak 19 Oktober 2009.  Sepanjang 11 tahun di 
LAKMNS, Puan Mariam berpeluang mengikuti 
kursus-kursus berkaitan Pendidikan Awal 
Kanak-Kanak untuk menambah pengetahuan 
dan kemahiran sebagai Pembantu Guru. Pada 
2014, beliau pernah dipinjamkan ke Taska 
Ceria Pelangi milik Koperasi MASJA Berhad 
sebagai Guru.

Beliau menamatkan persekolahan di Sekolah 
Menengah Kebangsaan Tun Abang Haji 
Openg (SMK TAHO) sebelum melanjutkan 
pelajaran di Pesantren Abdul Taib Mahmud 
Sadong Jaya dan seterusnya di SMK(A) 
Tarbiah Mardhiah Panchor Kemumin,
Kelantan. 

Sebelum berkhidmat di TATTARY Puan Mariam 
pernah bertugas sebagai Guru di TASKI/
TAHFIZ ABIM Kuching, Tabuan Jaya, dan 
Kpg Cemerlang. Beliau turut berpengalaman 
sebagai Guru KAFA di SK Combined dan SK 
Siol Kanan serta  Guru Fardhu Ain di Tadika 
Perpaduan.

Ibu kepada 5 orang anak ini aktif dalam sukan 
bola jaring, badminton, ping pong dan bola 
tampar. Tugas harian dalam pengurusan 
murid tidak menghalang beliau mengikuti 
pertandingan-pertandingan sukan anjuran 
LAKMNS. 

Besarlah harapan beliau agar anak-anak 
TATTARY berjaya mencapai cita-cita mereka 
untuk menjadi al hafiz dan al hafizah yang 
cemerlang kelak. 

Profil Guru
Tadika Tahfiz Tun Abdul-
Rahman Ya’kub

Profil Pelajar
Ma’had Tahfiz Tun Abdul-
Rahman Ya’kub

18 BAHAGIAN PELAJARAN

Mohamad Atiqurrahman bin Mohamad Zamri 
merupakan anak kepada pasangan Encik 
Mohamad Zamri bin Ariffin dan Puan Wan Murni 
binti Wan Muhammad. Mohamad Atiqurrahman 
ialah murid Tahun 6 Al Biruni. Dilahirkan pada 
27 Oktober 2008 di Pasir Puteh, Kelantan. 
Mohamad Atiqurrahman merupakan seorang 
pengawas sekolah yang bertanggungjawab 
dan rajin. Aktiviti yang sering dilakukan jika 
ada masa lapang ialah membaca komik. Anak 
sulung daripada tiga orang adik beradik ini 
amat menggemari Nasi Goreng dan Teh o ais.

Antara memori kejayaan yang diperoleh 
beliau sepanjang berada di MATTARY ialah 
penglibatan dalam Pertandingan Hafazan dan 
pernah beberapa kali mendapat anugerah 
dalam bidang hafazan. Antara rakan rapat 
Mohamad Atiqurrahman ialah Najmuddin, 
Habib dan Irsyad. Di rumah pula, Mohamad 
Atiqurrahman merupakan seorang anak yang 
bertanggungjawab dan mendengar kata. 

Semoga Mohamad Atiqurrahman berjaya 
mencapai cita-citanya sebagai seorang guru 
dan menjadi anak yang cemerlang dalam apa 
jua lapangan yang diceburinya. 

Apabila tibanya bulan Ramadhan, pastinya setiap 
daripada kita akan teruja dengan kemeriahannya. 
Tidak dinafikan kemeriahan juadah berbuka puasa 
adalah antara yang ditunggu selepas seharian 
menahan lapar dan dahaga. Namun, ‘kemeriahan’ 
beribadah juga ditunggu-tunggu bagi mereka yang 
menginsafi keberkatan bulan Ramadhan. Sudah 
pasti, bagi mereka yang merindukan suasana ini 
tidak akan melepaskan peluang ini untuk beribadah 
dan dalam masa yang sama menggunakan masa 
yang ada untuk bersama keluarga terutamanya 
menikmati juadah berbuka. 

Harus kita sedar dan insaf bahawa pada bulan 
Ramadhan, terlalu banyak manfaat yang dapat kita 
peroleh, sesuai dengan keberkatan bulan tersebut 
yang dikurniakan oleh Allah, sehinggakan ianya 
disebut Ramadhan al-Mubarak, bulan yang penuh 
keberkatan. 

Sebagai umat Islam yang sudah tentunya tidak lari 
dari dosa, bulan Ramadhan seharusnya menjadi 
landasan buat kita untuk beramal  sebaik-baiknya. 
Solat sunat tarawih yang ditetapkan sepanjang 
malam seharusnya kita dirikan sebolehnya, 
dengan harapan mendapat ganjaran yang besar 
sepertimana yang disebut di dalam satu hadis 
Rasulullah SAW yang diriwayatkan oleh Abu 
Hurairah, “Barangsiapa yang mendirikan solat 
malam Ramadhan kerana iman dan mengharap 
pahala daripada Allah, maka diampunkan dosa 
masa lampaunya”.

Di samping itu, amalan kita tidak seharusnya 
terhenti di situ. Di samping menunaikan kewajiban 
rukun Islam yang ke-3, kita juga dituntut untuk 
memperbanyakkan amalan sedekah. Banyak dalil 
yang menegaskan tentang keutamaan sedekah. 

Antaranya dalam satu hadis yang diriwayatkan al-
Tarmizi, “Sesungguhnya Allah menerima amalan 
sedekah dan mengambilnya dengan tangan kanan-
Nya. Lalu Allah mengembangkan pahalanya untuk 
salah seorang dari kamu, sebagaimana kamu 
membiakkan seekor anak kuda. Sehingga sedekah 
yang hanya sebiji boleh berkembang hingga 
sebesar gunung Uhud.” (Hadis riwayat al-Tarmizi)

Manakala dalam hadis lain yang diriwayatkan 
Imam Bukhari tentang amalan sedekah Baginda 
SAW ketika menyambut Ramadhan,

“Rasulullah SAW adalah orang yang paling 
dermawan. Dan beliau lebih dermawan lagi di 
bulan Ramadhan saat beliau bertemu Jibril. Jibril 
menemuinya setiap malam untuk mengajarkan 
al-Qur’an. Dan kedermawanan Rasulullah 
shallallahu ‘alaihi wa sallam melebihi angin 
yang berhembus.” (Hadis riwayat Bukhari).

Justeru, bulan Ramadhan seharusnya menjadi satu 
wadah pengislahan diri bagi setiap umat Islam. Ia 
bukan sahaja masa untuk kita untuk memperbaiki 
hubungan kita dengan Yang Maha Pencipta, malah 
menjadi platform yang terbaik untuk mengeratkan 
silaturrahim sesama insan melalui amalan solat 
berjemaah dan sedekah.

Sinar Hidayah
RAMADHAN WADAH PENGISLAHAN DIRI

